
LIKOMI NA ETUTÚ

 Lokola oyo ezali mpokwa ya mokolo ya Misato, lobi na
mpokwa nalakaki ko…nalingaki koloba, soki Nkolo apesi

nzela, na mpokwa oyo, na ntina na Likomi Na Etutú. Ezali
mpenza, oh, tokoki kolekisa bampóso na likambo yango, na
bongo kozanga ata kokóta na bozindo. Kasi nakomeka kotalisa
likanisi na yango nampokwa oyo, na lisungi yaMolimoMosanto.
Sikawa nalingi kotánga naDanyele,mokapo ya 5,molongo ya 25.
Mpe Ekomami boye:

Mpe likomi oyo ekomamaki ete, MENE, MENE,
TEKELE, PARASINE.
Sikawa, Nkolo ábakisa mapamboli na Ye na Botángi yango.

2 Mpe nazali komituna soki ndeko na biso ya malamu,
moyangeli ya esika oyo, akolinga koboma minda oyo ezali
kongenga makasi. Nazali…Ezali kongenga makasi epai boye.
Matondi, nasepeli mpenza. Nazokoka komona eyanganelo te.
Bongo, ntango nasololaka na bato, nasepelaka kotala bango na
miso, ntango nazoloba. Emonanaka mingi lokola ezali bokutani
mpenza ná bato.
3 Sikawa totii motema naNkolo na biso, nampokwa oyo, wana
nazali komeka kozua ntango na ngai mpo na kolobela likambo
yango. Nayebi ete ezali likambo moko ya monene. Mpe ezali
liyangani ya kopalanganisa Nsango-malamu…kasi ya lobiko
na nzoto uta na Nzambe te, kasi ezali likambo ya monene
koleka lobiko na nzoto uta na Nzambe. Nzoto ya bokono makasi
koleka nyonso, oyo ngai nayebi, na mpokwa oyo, ezali Nzoto ya
molimo ya Nkolo na biso Yesu, na mokili oyo; epasuki-pasuki
mpe ekabwani mingi, na lolenge ete Esengeli mpenza na lobiko
na nzoto uta na Nzambe.
4 Sikawa, liteya na biso ya mpokwa oyo ebandi na Babilone.
Mpe Babilone ezwamaki liboso, ezali wana kino lelo, na Shinear.
Ezalaki liboso kobengama “ekuke ya Nzambe,” Babele. Babele,
nsima na yango bakómaki kobenga yango Babilone, elingi
koloba “mobúlungano.” Mpe Babilone elobelami na ebandeli ya
Biblia, na Genese, elobelami mpe na katikati ya Biblia, mpe
elobelami na nsuka ya Biblia, na Buku ya nsuka, Emoniseli.
Lokola ezali na Biblia mobimba, esengeli kozala naino kino lelo.
5 Mpe, lisusu, biloko nyonso oyo ezali na mokili lelo, na oyo
etali makambo ya molimo, ndakisa, Molimo ya Nzambe ná
molimo ya zabolo, ná binzambi-nzambi nyonso mpe makambo
nyonso oyo tozali na yango na mokili lelo, ebandaki na Genese.
Genese elingi koloba “ebandeli.” Mpe makambo nyonso wana,
ata ezalaki na nkombo mosusu mpe na lolenge mosusu, kasi
ezali molimomoko yango, oyo ebandaki naGenese, ezali kotalisa

yango polele. Ezali mpenza lokola nzete oyo ezali kokóla, mpe
ekomeli, mpe sukasuka ekómi mpenza na nsuka na yango, mpo
na kosambisama minene ya Nzambe, epai wapi Ye akosilisa
makambo nyonso nye. Mpe nyonso wana ezaláká na ebandeli,
ekozala na nsuka. Kaka biloko oyo ezalaki na ebandeli te nde
ezali na nsuka te.
6 Yango wana mo—Moklisto oyo abotami mbala mibale azali
na nsuka ata moke te, mpo azali na Bomoi ya Seko. Mpe Bomoi
na Seko ezali eteni ya Bomoi ya Nzambe Ye moko, mpo Nzambe
azali Seko. Mpe liloba moko yango, liloba ya ki-Grek Zoe oyo
elobaka “Bomoi ya Nzambe,” ntango Yesu asololi mpe alobaki:
“Napesi bango Bomoi na Seko,” liloba moko yango nde basaleli
lisusu. Na yango, moto oyo abotami mbala mibale, molimo na
ye esili kobóngwanana, mpe akómi eteni ya Nzambe, na lolenge
ete azali mwana na Nzambe. Mpe azali mpenza Seko-na-seko,
ndenge Nzambe azali Seko-na-seko, mpo azali eteni ya Nzambe,
na nzela na Mbotama na ye, Mbotama ya molimo.
7 Sikawa, Babilone etongamaki na moto moko, nkombo na ye
Nimerode, azalaki mwana ya Káme, moto na nkanza mpenza.
8 Mpe kalakala, Babilone ezaláká engumbamokonzi ya mokili
mobimba. Ntango engumba monene yango etongamaki kuna,
bingumba nyonso ya mike, zinga-zinga na yango, ezalaki kofuta
ntáko, mpáko, mpe bongo na bongo, na engumba monene oyo,
Babilone.
9 Mpe kuna, soki botángi babuku mosusu ya kala, ndakisa,
Ba-Babilone Mibale ya Hislop, ná ba-histoire mingi ya kala,
bokomona ete bazalaki na malakisi ya ndenge na ndenge ya
kokamwisa kuna. Mwasi moko azalaki kuna, nabosani nkombo
na ye ngonga oyo, azalaki kopikola misisa ya lolenge moko
boye mpe…uta na mabelé, mpe kosala banzambe uta na yango.
Endimamaka ete yango ezalaki banzambe oyo Yakobo azuáká
epai ya bokilo na ye, mwa banzambe wana uta na misisa yango,
mpe bongo na bongo, kaka mwa ba-isme oyo ebimísá binzambi-
nzambi oyo tomonaka na mokili lelo. Soki botali lolenge na
yango, ná lolenge ya makambo oyo lelo, ezali lolenge yango
moko.
10 Boye, Babylone ezalaki na lobwaku monene ya mabele ya
malamu, ezingamaki na bitutú mpe bazalaki konyakela yango
mai oyo eutaki na Bibale ya Efrate ná Tigre. Ezalaki mpe
mboka monene ya mosala ya bilanga. Babilone ezalaki engumba
monene. Mpe ezalaki pene na kilometre nkama mibale zinga-
zinga na engumba; kilometre ntuku mitano na ngámbo moko,
yango epesi kilometre nkama mibale zinga-zinga na yango.
Balobaka ete babalabala ya engumba ya Babilone ezalaki na
bonene ya metre pene na ntuku motoba. Bitutú ezalaki na ba-
metre pene na ntuku mibale na minei, mpe ba-metre pene na
ntuku motoba na moko na bolai. Bakokaki kosala momekano

ya kopota mbangu na makálo na bitutú yango, ná makálo.
Bikuke yango esalemaki na motáko, mpe bikuke yango ezalaki
na bonene pene na metre ntuku motoba. Mpe na katikati ya
engumba yango nde ndako ya mokonzi ezalaki, mpe ndako ya
mokonzi ezalaki ngwende. Mpe ebale monene ya Efrate ezalaki
kotiola na katikati ya engumba. Soki botali yango malamu, ezali
engumba ya zabolo, mpo esálémá na lolenge ya Engumba ya
Nzambe, lokola Ebale ya Bomoi ezalaka liboso naNgwende.Mpe
na kati ya engumba oyo, bazalaki na bilanga ya likoló, ya fololo,
oyo esimbamaki na bitutú oyo, na zingazinga.
11 Mpe ezalaki ekólo moko monene, ya makasi mingi na eleko
wana, na lolenge ete ezalaki kokonza mokili oyo eyebanaki,
mpe mokili mobimba ezalaki kofuta mpáko. Ekendeki mosika
mingi na zebi, mpe ezalaki na makambo ya malamu koleka, oyo
zebi ekokaki kosala. Ezalaki na makálo ya sika mpenza, biloko
ya sika mpenza, bibundeli ya makasi koleka, mpe mábende ya
malamu koleka. Ezalaki engumba ya kitoko koleka nyonso ya
mokili.
12 Bongo, na kati ya bitutú oyo, Mokonzi Beletesasala nde
azalaki mokonzi na ntango ya likambo oyo tokolobela na
mpokwa oyo. Mpo na Mokonzi Beletesasala, Biblia elobi:
“Nabukodonozore, oyo azalaki tata na ye,” kasi na bosolo
azuaki mpenza nde bokonzi nsima na nkóko na ye, Mokonzi
Nabukodonozore.
13 Mpe mingi kati na bino bómikaniseli ete Nabukodonozore
azalaki ebandeli ya bokonzi ya Mabota, motó ya wolo. Akendéké
kuna na Yelusaleme, mosika na ntaka ya ebele, ebele na
ba-kilometre, mpe akangáká Bayuda mpe amemáká bango
na bokonzi na ye, mpe akómisaki bango baómbo, bakómaki
kosalela bato na bango ya science mpe bongo na bongo.
14 Kaka ndenge Russie basalaki ntango bakotaki na
Allemagne. Yango wana bakómá na bombe atomique, ná
nyonso wana, bazuáká bato ya science wana ya Allemagne.
Yango wana bakómi mosika boye lelo, bakangaki bango mpe
bamemaki bango kuna. Bango moko, bazaláká na yango te, kasi
bakendeki kozua makambo yango, ndenge Nabukodonozore
asalaki na Bayuda.
15 Mpe tomoni ete, na ntango yango, moyengebene moko
azalaki, nkombo na ye Danyele, mosakoli na Nkolo, bamemaki
ye na boómbo na ntango yango. Bakómisaki ye lokola mwana-
mokonzi likoló na banganga-minzoto nyonso, mpe bongo na
bongo, ná bato na bwanya ná Banganga-mayele, na ntango ya
bokonzi ya Mokonzi Nabukodonozore.
16 Mpe sikawa Beletesasala autaki kozua bokonzi. Beletesasala
azalaki mpenza moto na nkanza. Azalaki kokipé eloko moko te.
17 Boye, bato nyonso ya Babilone bazalaki komiyoka ete
bazalaki kati na kobatelama mpenza! Soki bakoti na bikuke

wana, mpe bikuke ekangami, ná bitutú ya metre ntuku motoba
na moko, na monene ya ntuku mwambe, bókanisa mpenza
ndenge basengelaki komiyoka na kobatelama na kati ya bitutú
wana!
18 Kasi bóbosana te likambo oyo: Ata science ebateli yo ndenge
nini, Nzambe akomona yo ntango osali lisumu!Kobatelama ezali
bobele moko, mpe yango ezali kati na Klisto Yesu.
19 Sikawa, wana bazalaki komimona bato na lokumu mingi
mpo ekolo na bango nde ezalaki kokamba mokili, elilingi
mpenza ya lolenge ya civilisation ya mikolo oyo, kaka lokola
oyo tozali kobika kati na yango, na Amerika monene oyo. Ngai
moko mpe etungisaka ngai mwa moke, kasi likama ezali ete
tókómi kozua ezalela ndenge moko bango bazuaki. Mpo tokómi
komiyoka, lokola tozali na bato ya science ya malamu koleka,
ndenge tokanisaka, námandóki yamalamu koleka, ná ba-bombe
atomique, ná ba-pépo ya mbangu koleka, mpe tozali na mwa…
Lokola tozali ekólo oyo ezali kokamba mokili, na lolenge moko
boye, tokómi komiyoka ete tokoki komibatela zángá Nzambe.
20 Ezali ndakisa moko ya kitoko mpenza. Mpe Nzambe atikálá
kobongwana te. Ezalela na Ye na oyo etali lisumu ezali ndenge
moko lelo, ndenge ezalaki na eleko wana. Mpe esika ya
kobombana moko ezali te awa na nsé. Bobele kati na Klisto nde
okobatelama.
21 Mpe na engumbamonene oyo, bakómaki komona ete ekokaki
kosalema te, na mokili mobimba, ete mampinga moko éya
kokonza engumba yango. Bazalaki na bitutú monene ná molaí,
mpe bisalelo na bango ya mikolo wana, mpe bazalaki na
kobatelama mpenza mosika na mokili. Kasi bayebaki ata moke
te ete ekólo moko ya nkanza, ya ba-Méde ná ba-Perse, oyo
bakómá sikawa ba-Hindou ya Inde, bayebaki ata moke te ete
mosika na ntáká ya kilometre ebele, bazalaki kotimola na nsé
ya ebale, mpo na kobongola nzela ya Ebale Efrate, mpo bákoka
kokóta kuna na nsé ya bitutú yango. Na ntango oyo bango
bazalaki komiyoka ete babátelamaki! Bazalaki ntango nyonso
komiyoka lolenge wana. Soki bazalaki komiyoka bongo, na
bongo bakómaki kopotana na kati ya masumu.
22 Emonanaka lokola ete ntango moto akómaka na esika oyo
amiyokaka ete amikoki na ye moko, lisumu ebandaka kokanga
ye. Lingomba, ekólo, moto oyo azali komiyoka ete azali na
ntina moko te ya lisungi ya libanda, lisumu ebandaka kokonza
kati na ye. Ezali ya solo. Mpe tomonaka lisusu ete ntango
bato babandaka komimona ete bazali likoló ya bamosusu, na
momesano, lisumu ekotaka mpe ebebisaka bango.
23 Boye, ntango bazalaki kokanga bikuke yango, bazalaki
kokanisa ete babatelamaki. Kasi Nzambe akitisaki miso na nsé,
longwa na Likoló! “Mpe lisumu ezalaka nsoni mpo na ekólo
nyonso.”

24 Nazali komituna, na mpokwa oyo, ná bibundeli nyonso ya
minene oyo tozali na yango, ná bamasuwa na biso ya nsé ya mai,
oyo ekambamaka na ba-atome, ná bampépo na biso ya minene,
oyo epumbwaka na kilometre nkama na nkama na seconde
moko, oyo ata, to, na miníti moko, oyo ekoki ata koleka ndelo ya
lokito. Kasi, bóbosana ata moke te ete masumu na yo ekolanda
yo!
25 Mpe, na ntango yango, basilaki kokanga bikuke. Mpe
bazalaki kokanisa ete bakokoka, bakokoki na bango kobika na
bisengo ndenge balingaki, mpamba te babatelamaki. Bazalkai
ekólo oyo ezalaki kokonza, bikólo mosusu nyonso ezalaki
kotalela bango mpo na science mpe mpo na—mpo na lisungi.
26 Boye, na ntango ya lolenge wana nde mokonzi yango
akanisaki ete akomipesa mpenza ntango moko ya komisepelisa.
Mpe abongisaki mokolomoko oyo akosalisa féti mokomonene ya
mabina, to, nakoki kobenga yango, mabina ya rock-and-roll ya
mikolo oyo; eloko mosusu te. Na bongo, abongisaki ntango mpo
na yango, mpe abengisaki bato nyonso ya lokumu, basodá ná ba-
kapiténi nyonso, ná basi nyonso ná basi-ya-makango.
27 Sikawa, mwasi-ya-makango azali kaka mwasi ya ndumba
oyo ayebani na mobeko. Mpe bomoni, ntango moto amiyokaka
ete amikoki, akobanda kopotana nde na masumu?
28 Mpe abengisaki masanga ya liqueur ya makasi koleka oyo
akokaki komona, mpo na féti monene ya mabina ya rock-and-
roll oyo alingaki kosalisa. Azalaki kokanisa ete abatelamaki.
Azalaki kokanisa ete elokomoko te ekokaki kosala yemabe, mpo
abatelamaki. Mpe azalaki mpenza kosepela na moko na bilanga
ya fololo, nsima ya ndako ya mokonzi. Mpe wana bazalaki
kuna na elanga yango, ntango mosusu basilaki koyeisa yango
kitoko mingi, ná biloko nyonso ya ngeli-ngeli na likoló, mpe
babengisaki bilenge basi nyonso oyo bayebi kobina ná basi mingi
mpo na kosepelisa ba-sodá, ná masanga na bango, ná vinyo mpe
ezalaki. Soki wana ezali mpenza lokola féti ya mabina ya rock-
and-roll yamikolo oyo te, nayebi te sokimosusu ekozalawapi. Ya
solo mpenza. Mpe babongisaki makambo nyonso, mpe balingaki
kolekisa ntango moko ya bisenga mpenza.
29 Mpe na ntembe ata moke te, basi mingi ya mabálá bayaki.
Batikaki mibali na bango na ndako mpo na kobatela bana, wana
bango babimaki mpo na kosala biyenga. Ndenge moko mpe, na
ntembe te, mama moko azalaki koleka-leka wana, ná bebé oyo
azalaki na bokono, wanamobali na ye yamilángwa abimakimpo
na kosala biyenga. Ezali kaka lokola ndambo ya kopo ná katikati
ya kopo.
30 Mpe nakoki komona ndenge babandaki komela masanga
mpe kosala biyenga. Mpe naazali kobanza ndenge mindule
etindikaki lokito, mpe miziki ezalaki kobeta. Mpe bilenge mike
bazalaki kobina mabina ya swing. Mpe ba-sodá balángwe,

kokangáká basi mpe kobwaka bango likoló ya mitó na bango,
kopwepwáká bango mpe bafandi na bakiti na bango, mpe
kobetáká milolo, bazalaki kokanisa ete babatelamaki.
31 Oh, Amerika, Nzambe oyo akitisaki miso na féti ya
balángwi-masangampe ya rock-and-roll wana, azali kotala bino
na mpokwa oyo!
32 Mpe, na ntembe te, bazalaki kolekisa ntango moko mpenza
ya bisengo! Mpe nakoki kobanza mokonzi oyo, Beletesasala,
azalaki Elvis Presley ya mikolo wana, akokaki kosala ebele ya
makambo na bango ya kokamwisa oyo bazalaki na yango. Ná
bisálásala na bango ya ndenge na ndenge, kozanga koyeba, na
ntango nyonso wana, ete liwa ezalaki na ekuke!
33 Boye, ntango feti ekotaki mpenza na loyenge, na momesano,
kaka ndenge babongisaka ba-émission minene ya télévision ya
Hollywood ya mikolo oyo, bakanisaki bakobeta mwa masolo ya
kosekisa na ntina namakambo ya losambo; lokola na émission ya
Arthur Godfrey, tóloba, to eloko moko ya ndenge wana lelo oyo,
to ya Ernie Ford, mobúki-madésu, kobeta mwa lisolo ya kosekisa
na ntina na motei. Kasi Nzambe atalaka kino lelo longwa na
Likoló! Kasi bazalaki kokanisa ete bazalaki kofanda na ekólo
oyo ekokaki kosimbama te. Kasi bokobuka oyo bolóni!
34 Bóbosana yango te, baninga. Ózala ekólo, to lingomba, to
moto, okobuka oyo olóni!
35 Mpe, nakoki komona mokonzi yango kotelema, mpe koloba:
“Bózela moke, bilenge basi, tósala mwa maseki na makambo ya
losambo, na ntina na motei,” to bongo na bongo.
36 Mpe biloko nyonso ya ngeli-ngeli oyo ezalaki kopumbwa, ná
bilenge basi bazalaki koloba: “Wúupii! Iyo, nabanzi tokosepela
koyoka yango.”
37 Mpe bilenge basodá bazalaki kosala bisálá-sala, lokola
bilenge ya lelo, mpo oyo ezali kaka Babilone ya mikolo oyo!
Nazali Americain, kasi Danyele mpe azalaki moto ya Babilone
na ntango wana. Kasi yango epesi nzela na lisumu te!

Mokolo moko, nalobaki na elenge mwasi moko: “Ozali
Moklisto?”

Alobaki: “Osengeli koyeba ete ngai nazali moto ya
Americaine.”

Nalobaki: “Yango elakisi eloko moko te.” Ata moke te!
38 Nazali na esengo ya kozala Americain, kasi yango ezali na
eloko moko te ya kosala mpo na kotalisa Boklisto, eloko moko te.
Soki tosali masumu, tokofúta mpo na masumu na biso, bóyeba
yango mpenza.
39 Bazalaki na mosakoli kuna, kasi balingaki na bango koyoka
te. Bazalaki naNsango, kasi bazalaki namposa ya kotiola Yango.

40 Soki wana ezali Amerika ya mikolo oyo te, nayebi te. Bazali
na Nsango-malamu, Solo, kasi basepelaka kotiola Yango.
41 Boye, balobaki: “Tókende kozua bambeki wana ya
batúntuki, mpe tómema yango awa mpo tósala na yango
mwa maseki.”
42 Nzambe apesaka nzela te na basumuki bátiola bato na Ye!
Bokofúta mpo na yango, mokolo moko.
43 Mpe bakendeki kozua bambeki ya Nkolo, mpe bamemaki
yango na tempelo, mpe balingaki mpenza komela masanga
na bambeki ya Nkolo. Mpe ntango basopaki masanga oyo ya
Oertel’s 92 to Pabst Blue Ribbon na kati na yango, mpo na
kosala na yango mwa maseki, oh, batómbolaki ba-verre ná
bambeki yango na monoko, babandaki komela, koseka mpe
kotiola makambo ya losambo ya Nkolo. Bayebaki na bango te
eloko oyo bazalaki kosala.
44 Ekólo oyo mpe, na mpokwa oyo, eyebi te ete bazali koboya
Nsango ya Nkolo Yesu Klisto, na libatisi ya Molimo Mosanto,
mpe kobótama mbala mibale.
45 Ata bazalaki basámbeli, na féti ya rock-and-roll ya balángwi
masanga wana, bazalaki basambeli, mpo Biblia elobi ete:
“Bazalaki kosánzola banzambe na bango.”
46 Boye, okoki na yo kozala mosambeli monene, mpe ata bongo
kozala na libunga! Ya solo. Ezali likambo ya bosembo te. “Nzela
moko ekoki komonana malamu mpo na moto, kasi nsuka na
yango ezali nzela ya kufa.” Boye, bazalaki na lingomba monene
ya letá, ná losambo oyo bakokaki kosalela, kasi bazalaki kotiola
biloko ya bulee ya Nzambe.
47 Mpe ezali mpenza ndakisa ya lelo, kotiola biloko ya bulee ya
Nzambe. Babengaka bato oyo bamekaka kobika bomoi ya peto,
ya malamu, mpe ya sembo, babengaka bango “bato ya kala” to
“batúntuki,” to nkombomoko ya nsoni. Mpe babengaka makabo
ya Nkolo, oyo Azali kosala, mosala ya molimo ya mbindo, lokola
moto na solóka to molimo mabe. Oh, ndenge nini okoki kokima
kosambisama? Makila ya ba-martyr ezali kotelemela yango!
Soki Nzambe asambisi ekólo oyo te, mpo na lisumu na yango
ya mikolo oyo, Akosengela kosekwisa Sodoma ná Gomora, mpe
kosenga bango bolimbisi ndenge Abomaki yango. Ya solo. Tozali
kokende na kosambisama! Mpe bikamwa minene oyo bozali
komona, oyo Mobikisi na biso oyo apambolami azali kosala,
ezali bilembo mpo na kokebisa, ete kosambisama ekómi pene;
mpe esili kokatisa ekólo oyo ngámbo na ngámbo, longwa na
Esti kino na Westi, longwa na Nordi kino na Sudi. Kasi bazali
koboya Yango, koseka Yango, kotiola Yango, kokóma Yango
na bazulunale na bango, ete ezali “bolémá.” Bókanisa naino,
Babilone ya mikolo oyo!
48 Sikawawana bazalaki komelamasanga, kotutisa ba-kópo na
bango wana bazomela, mbala moko, ntango mosani monene ya

cinema oyo, na nkombo ya Beletesasala, ntango alingaki komela
masanga na kopo na ye, miso na ye elingaki kobima libanda,
ntango abalukaki mpo na kotala na ngámbo ya ndako monene,
mpo amonaki, longwa na Likoló, loboko ya Moto, mpe Ebandaki
kokoma na etutú.
49 Nalingi ete bómona ete Ezalaki kokoma nampembe. Sikawa,
ntango mosusu bitemelo ya minda epanzanaki longwa na biloko
na bango ya ngelingeli, epai bazalaki kosala féti na bango ya
rock-and-roll ya mikolo wana, mpeminda yango ezalaki kopela-
pela na etutú yango. Nzambe asalaka makambo na nkukú te!

Ezalaka mpenza na nsé na miinda, nde esika Nzambe
alobaka mpe atambolaka. Boye, likomi na Ye ya kokámwisa
ekomamaki mpembe na etutú, na miso ya bato nyonso.
50 Mpe na ntembe te, mokonzi nde amonaki yango liboso,
mobeti-maseki yamikolo oyo,mosekisimalamuna radio,mosani
malamu na télévision. Wana atómbolaki vere yango, to kopo,
mpo na komela, asilaki kosimba yango na maboko, mbuma ya
miso ebimaki ye, mpe abulunganaki mpenza. Nabanzi azwaki
yango mpenza. Biblia elobi ete: “Mikuwa na ye ekabwanaki.”
Na ntembe te, abulunganaki mpenza. Ntango Nzambe abandi
kolakisa bilembo na Ye, ezali ntango ya kobulunginya. Ya solo.
Mpe ntango amonaki yango, loyembo na ye ya rock-and-roll
ebulunganisaki ye.
51 Na bongo wana emonaki ye likomi na etutú, nakoki kobanza
elenge mwasi yango ná bibebu na ye bapakólápákólá lokola soki
nini, mpe suki na ye etóndá ngeli-ngeli, ezalaki kopepapepa,
mpe basoda oyo basilaki kolangwa masanga, azalaki koloba:
“Nazomituna likambo nini ekómeli elenge mobali oyo na
mpokwa oyo?” wana azalaki kobimisa ba-oké.
52 Mpe elenge mobali moko akangaki ye, mpe alobaki:
“Malamu, tóbína elongo loyembo oyo elandi.” Mpe mizíki
ekátanaki.
53 Oh, ekólo monene oyo ya masumu, mokolo moko miziki na
yo ya rock-and-roll ekokátana! Soki olingi koyoka mongongo ya
motei te, okoyoka loboko ya Nzambe, na kosambisama, mokolo
moko. Kasi rock-and-roll ekokátana, kaka ndenge babeti-
nzenge batikaki kobeta mizíki, mpe ebetaki Pene na Yo Koleka,
Nzambe Na Ngai, na Titanic. Mokolo moko, okobongola na yo
loyembo wana.
54 Mizíki ekátanaki, mpe bamonaki mosekisi na bango, vedette
na bango ya—ya émission ya télévision, atelemaki wana,
mabolongo na ye ezalaki kolenga, ntango atalaki mpe amonaki
likambo monene oyo kosalema: “Ee,” alobi, “bitutú nyonso ezali
ya kokangama! Bakengeli na ngai batelemi na ekuke, bato ngai
naponi.”

55 Kasi, bomoni, Nzambe azali na ntina te ya kokota na ekuke,
ndenge bokanisaka. Akitaka longwa na Nkembo!Mpe loboko na
Ye ezalaki kokoma na etutú.
56 Noki-noki, lokola azalaki na esika ya kitoko mingi, Biblia
elobi ete abéngisaki banganga-nkisi na ye nyonso, banganga-
minzoto, ba-epískopo nyonso, balakisi, ba-pápa, ba-cardinal,
mpe bongo na bongo. Mpe alobaki: “Sikawa, nalobi na bino,
baninga, ngai napesá bino litomba ya koteya mpe kosala ndenge
bolingi kosala. Sikawa bólimbolela ngai eloko Oyo ekomami na
etutú.”
57 Kasi kaka ndenge esalemaki na eleko wana, ezali mpe bongo
sikawa, bamesánáká na bango te na makambo ya molimo.
Bayebaki eloko moko te na ntina na Yango. Bayebaki te ndenge
ya kolimbola minoko eyebani te. Bayebaki eloko moko te na
ntina na lokóta ya Likoló. Mpe bayókaki nsomo. Bayeki eloko
moko te na ntina na Yango. Mpe wana etelemaki bango nyonso
wana…
58 Bóbosana te, oyo ezali ebandeli ya bokonzi ya Mabota. Mpe
ndenge ebandaki na makambo ya molimo, ekosuka mpe na
makambo ya molimo.
59 Kasi ba-epískopo, ba-cardinal, ná balakisi minene oyo,
bakokaki kolimbola likambo yamolimo te. Bayebaki elokomoko
te na ntina na Yango. Balukaki yango na babuku na bango
nyonso ya ntóki, kasi bakokaki komona ata eloko moko te oyo
elingaki kokokana na Yango. Bomoni, makambo ya molimo
esósolamaka na molimo. Boye, bango nyonso batungisamaki,
mpe bayebaki te nini kosala.
60 Sukasuka, elenge mwasi-mokonzi moko, bóbosana te,
azalaki na ye te na féti ya rock-and-roll, mpe nzela bobele
moko oyo ayebaki ete likambo moko ezalaki kosalema, lisolo
ekomelaki ye ete mokonzi atungisamaki mpenza, mpe féti
ekátanaki. Na ntembe te, alingaki kozala moko na bandimi ya
malamu. Mpe, na lolenge moko to mosusu, azalaki moko na
baoyo babósánáká te.
61 Akendeki mbangu na féti yango. Ntango amonaki mosekisi
yango ya mikolo wana kotungisama makasi, ná bato na ye
nyonso, alobaki: “Emokonzi, wumela!” Kasi mokonzi ayebaki te
ete autaki kokufa na ntango wana mpenza. Alobaki: “Wumela!
Nayebi ete bino nyonso bozali komitungisa mpo na likomi wana
na etutú. Mpe namoni pápa, ba-episkopo ná ba-cardinal, ná
balakisi ya bonzambe, kasi ata moko te kati na bango akoki
kotánga Yango. Kasi, E, mokonzi, tika ete náyebisa yo likambo
moko! Moto moko azali na bokonzi na yo, oyo ayebi makambo
ya molimo.”
62 Oh, ndeko, ntango tozali komona likomeli na etutú, lelo,
kasi Moto moko azali, oyo ayebi likambo yango. Ntango mosusu
osilá koleka na biró ya monganga moko na moko na engumba,

mpe bayebisaki yo: “Okokufa mpenza.” Kasi Moto moko azali!
Ntango mosusu osila kopotana kati na masumu na lolenge ete
elimo na yo ekómámoíndo lokola bitutú yambindo ya lífelo, mpe
osili komilengela mpo na komiboma, zángá elikya. Kasi Moto
moko azali, Nkombo na Ye Yesu! Ayebi makambo ya molimo.
Mpe Azali na kati ya Bokonzi na biso, mpo tozali bana ya
Bokonzi na Ye. Moto moko azali!
63 Alobaki: “Ayebi makambo yamolimo, mpo, eleki mibu ebele,
bamonaki Molimo ya Nzambe kati na ye. Mpe Azalaki na
Molimo ya malamu mpenza. Azalaki na makoki ya kolimbola
bandóto, azalaki komona bimononeli, mpe moko na moko na
yango ezalaki mpenza-mpenza ya solo. Boye, komitungisa te,
pesa ngai kaka miniti moke, mpe nakomema ye awa.”
64 Mokolo moko okobengisa Ye! Ntango mosusu ozali na yo na
esika moko te mpo na Ye na ndako na yo. Ozalaka na mosala
mingi, kotáláká télévision, kobétáká lisano ya kálati, komeláká
masanga, kokendéké na biyenga ya rock-and-roll. Kasi ekozala
na ntango moko oyo okobengisa Ye! Ya solo.
65 Boye, bamemaki Danyele kuna. Mpe wana bamemaki ye
kuna…Motei ya boyengebene, moto na Nzambe! Nakoki
kondima te ete moto na Nzambe ábika na esika ya ndenge wana,
kozanga átelemela yango. Kasi, bomoni, mokonzi azalaki kokipé
Yango atamoke te, yangowana akómaki na lolenge oyo akómaki.
66 Mpe bamemaki Danyele, mpe alobaki: “Mpo na nini ba-pápa
ná balakisi na yo balimboleli yo yango te?” Bazalaki na eloko
moko te mpo na kolimbola na yango.
67 Na bongo, eloko nini esalemaki? Danyele alobaki: “Oh,
Beletesasala, oyebi makambo nyonso oyo. Yango ebómbami
liboso na yo te.”
68 Mpe ngai nazali koloba na Amerika! Elingaki kozala
malamu, na miníti oyo, ete náyokisa bango mongongo na ngai.
Bozangi koyeba makambo nyonso oyo te! Lokola bikólo ya kala
esalaki lisumu mpe esalaki makambo oyo biso tosili kosala,
topímami na emekeli-bozito, mpe tozuami na bozito te. Likambo
nini ekómelaki France? Likambo nini ekómelaki Allemagne?
Likambo nini ekómelaki bikólo mosusu oyo elandaki nzela ya
“vínyo, basi, ná biyenga”? Esúkaka ntango nyonso bongo, mpe
biso tokozánga ata moke te kosambisama. Nzambe azali sembo.
69 Mpe alobaki: “Tata na yo, Nzambe akómisaki ye ekólo
monene mpenza, kasi abósanaki yango. Ye mpe asalaki
makambo moko oyo ozali kosala, mpe Nzambe akómisaki ye
nyama ya zámba.” Alobaki: “Oyebi makambo yango, mpe nsima
na yango, ozui bambéki na Ye ya bulee mpe otioli yango.” Bótala.
Alobaki: “Nkomá esili kokomama na etútú, mpe mbala oyo,
mikolo ya bokonzi na yo ekómi ya kotánga.” Na elobeli mosusu:
“Yoka, moninga, mikolo na yo ekomi ya kotánga! Bokonzi na
yo elongolami na maboko na yo mpe epesami na ekólo mosusu,



LIKOMI NA ETUTÚ 11

ekólo ya bato na nkanza, oyo bayebi Nzambe te,” ekólo ya
bato mabe mpenza lokola bango. Nzambe asalaka ete lisumu
ébundisa lisumu. Namitunaka, lelo…
70 Kaka na ntango moko wana, tika ete náloba liboso, ntango
atelemaki wana, kotáláka ndenge nkomá yango ezalaki na etutú,
ayebaki ata moke te ete na nsé ya bikuke, na ntango yango
kaka, basinzili basilaki kobomama. Mpe basodá bazalaki na
babalabala, kobomáká basinzili ya ndako ya mokonzi. Basilaki
kokóma na bibuteli. Mpe basi oyo bazalaki kuna, mosika na
babebé na bango, mosika na mibali na bango, mpe mibali
mosika na basi na bango, bango nyonso basilaki kolángwa,
bazoyokáká mabína ná bisálélá ya mikolo wana. Mpe basodá
basilaki kokóma na bibuteli, nsima na miníti moke, mokonzi
alingaki kobomama. Mibali nyonso wana na kolángwa balingaki
kobomama na bato ya ekólo oyo bandimelaka Nzambe te,
ekonzámá na zabolo. Mpe balingaki kolongola basi bilamba,
bilenge basi ná bango nyonso, mpe balingaki kozua bango na
makasi, na balabala, na nsima kolokota bango na matíndi, mpe
kobéta-betamitó na bango na bitutú, kokata bango biteni-biteni
nsima na bango koyeba bango nzoto na bilúlélá. Basodá ya
maboma, balángwi masanga! Ekómaki na ekuke, mpo basilaki
kopímama na emekeli-bozito, mpe bazangi bozito.
71 Mpe namitunaka, lelo, kati na makambo na biso nyonso
ya mikolo oyo kosalemáká, koseka mpe kotiola nyonso oyo ya
mayangani ya lobiko na nzoto, koseka mpe kotiola Lingomba ya
Nzambe na bomoi, mpe kosala makambo ndenge Biblia elobaki
ete balingaki kosala: “Bato na nko, bavimbi na lolendo, bazali na
lolenge na kosambela, kasi bazali kowangana nguya na yango.”
72 Namitunaka, lelo, ntango tokanisaka ete tobatelamimpenza,
kasi, na mbala moko, tomoni ete Russie esili koleka biso na
makambo ya science, na mibu mitano.
73 Tokendé na ba-féti mingi koleka, topotaná mingi mpenza
kati na masúmu. Lingomba elali mpongi mingi, ekipaka na
yango lisusumayangani yamabondeli te, etali na yango bango te.
Bango mpe batelemeli Molimo mpenza, ya solosolo ya Nzambe
na bomoi, bakolinga na bango yango te.

Bakómi mpenza denomination, bakomi kitoko mpenza!
Bazali na ntango te mpo namayangani yamabondeli, bakendeke
na ba-télévision ná ba-cinema, mpe kowaya-waya, na bifeti ya
milángwa ná nyonso wana. Ezali ya solo!
74 Ekoki koyokana lokola likambo moko ya kala, kasi yango
nde oyo ekólo esengeli na yango lelo. NsangoMalamu ya petepete
ná kobangabanga eleki mingi, elati ba-gant ya ndembó. Esengeli
kosalelama na maboko ezángá ba-gant, na nzela ya Molimo
Mosanto. Ya solo!
75 Billy Graham alobaki, eleki pene na mpóso moko to mibale,
na moko na mateya na ye, alobaki: “Ekólo oyo ekoki kokóma

mabelé ya Russie, na ntango nyonso oyo Russie elingi.” Tokómi
wapi?
76 Bokosomba ba-disque ya Elvis Presley, mpe bokotikala na
ndako, na esika ya kokende na losambo, mpo na koyoka loyembo
Tolingi Susie,moko namikolo oyo! Bopímami na emekeli-bozito,
mpe bazangi bozito! Likambo nini esalemi? Likomi moko ezali
na etutú!
77 Ba-Russe batie Sputnik na likoló, biso tokoki kolandela
yango ata moke te, na ba-kilometre nkama mwambe likoló
na mabelé; mpe bakoki kotinda ba-fizé mitano to motoba na
likoló ya Etats-Unis na miníti ntuku misato oyo ekolanda,
kobenga biso mpe koloba: “Bómipesa, soki te bokokóma putulu
na miníti moke.” Bakoki kosala yango. Eloko ezali te oyo tokoki
kosala mpo na kopekisa bango. Ezali na maboko na bango,
ba-communiste oyo bazángá mawa, bazángá motema, bazángá
Nzambe! Yango nde Nzambe asalelaka mpo lisumu étalisama
polele. Ya solo mpenza. Soki botángi Biblia, Russie esengeli
kosala yango kokokana na Emoniseli. Nazali te…Bino balakisi
ya masakoli, ntango mosusu bokokesana ná Yango, kasi bózela
kaka kino ésila. Russie etiámi awa na ntina wanampenza. Biblia
elobi bongo.
78 Sikawa, ye oyo, asili kozua satelite moko. Tomekaki kotinda
moko mokolo mosusu wana na butu, tokanisaki ete tokosala
mpenza kaka ndenge bango basalaki; emataki na metre moko
mpamba likoló ya mabelé, mpe elembaki na yango. Rock-and-
roll ná masumu eleki mingi mpenza! Topímami na emekeli-
bozito, mpe tozangi bozito. E Nzambe, yokela biso mawa!
79 Tokosala nini? Eloko nini ekosalema soki batindi ba-satelite
yango na likoló ná ba-missile wana, mpe bakoloba: “Bómipesa,
soki te bokokóma liboke ya putulú naminíti mitano”?Na ntembe
te, letá na biso, mpo bato bákufa te, ekomipesa. Wana nde eloko
bobele moko bakosala.
80 Bongo eloko nini ekokómela bamosusu kati na bino ba-
Américain, biso nyonso awa, awa te, kasi nalingi koloba na
ndenge ya ekólo mobimba, na ndenge ya ekólo mobimba!
81 Bino bilenge basi ya mayele mabe mingi, oyo bodendaka
ná mwa bibebu na bino bopakola-pakoka lokola fololo ya rose,
mpe bokotiola motei oyo ateyaka Nsang-malamu na nsuka ya
balabala. Ná bino bilenge mike oyo bokanisaka ete bozali na
mpiko koleka mayele na bino ya koyangela yango!
82 Likambo nini ekokómela yo, papa, oyo ofandaka na ndako na
mpokwa elongo ná mama mpo na kotalaka télévision, na ntango
oyo mwana ya mobali azali koyengayenga na motuka, mpe oyo
ya mwasi azali na nganda esika moko boye, mpe azali kuna
kobináká rock-and-roll? Mpe yo ozali na yo kotala télévision,
mpe kotiola Nsango-malamu!

83 Likambo nini ekokómela yo, mondimi ya lingomba? Nsuka
na yo ekozala ndenge nini? Okoki kokomisa nkombo na yo na
babuku nyonso, ya lingomba monene koleka na engumba, kasi
soki obatelami te na nsé ya Makila ya Nkolo Yesu, okokufa
elongo ná baoyo bakokufa, elikia moko te ekozala mpo na yo.
84 Eloko nini ekosalema? Satelite moko ezali kuna na likoló.
Mpe likambo nini ekosalema? Ekólo ekomipesa, na ntembe te,
yango nde likambo ya sembo bobele moko oyo letá ekoki kosala.
85 Nsima na yango, likambo nini ekosalema? Mbonge nsima
na mbonge, ya bamasuwa ya basodá, mbonge na mbonge, ya
bampépo, ekokita na ekólo oyo. Bakozua basi na makasi, na
babalabala. Bokosala nini? Ekokóma ya bango. Bakobengana
bino na bandako na bino, bakobotola yango.
86 Eloko nini ekokómela bino bilenge basi, ná bino bilenge
mibali, mpe bino nyonso, na ntango yango? Nyongo ya lisumu
esengeli kofutama, ézala ekólo nini, to ézala nani asali yango,
moto na moto to ekólo mobimba, ekofutama. Mpe basodá ya
nkanza, oyo bazángá Nzambe, ná mbánga etondá mandefu, ba-
koministe, bakokanga basi na bino mpe bakoyeba nzoto na
bango na makasi, bilenge basi na bino, mpe bokozala wana,
ndengewana,mpe bokokoka kosala elokomoko tempo na yango.
87 Eloko nini ekosala yango? Mpo boyokaki makambo wana
ya ba-émission ya télévision oyo elakisaka rock-and-roll ná
masumu, ná mwa motei ya malili ya mimesano, na makoki te ya
kolimbola makambo ya molimo. Likomi ezali na etutú! Ya solo!
Topímami na emekeli-bozito, mpe tozangi bozito.
88 Ekoki kosalema na ntango nini? Liboso ntongo étana. Nani
akopekisa yango? Meka naino. Biblia elobi ete ekosalama.
89 Kasi bótika náyebisa bino ete yango ekosimba ata moke te
Lingomba ya Nzambe na bomoi, tokosila kokende, na ntango
yango!
90 Boye, moninga, yoka. Soki likambo yango ekómi mpenza
pene, mpe tozali komona likomi na etutú, eloko moko te ekoki
kopekisa likambo yango kosalama sikawa.
91 Amerika esili koteyama, makambo ya kokamwisa koleka
esili kosalema, kasi bazali ntango nyonso kokóba koleka likoló
na Yango.
92 Soki okei esika moko na ekólo mpe osali mayangani ya
kolamuka, mpe ozui bato ntuku minei oyo babongoli motema na
mpóso moko; mpe ozongi kuna nsima na mpóso motoba, batikali
minei te. Etimá ya kala yango ekauki. Nzambe azali kaka na
motángo moko boye ya bato oyo Asílá kopona. Mpe ntango oyo
ya nsuka akokóta, yango ekokanga ekuke mpe esili nye.
93 Na bongo, eloko mosusu etikali te, bobele kosambisama,
ntango bato baboyi mawa. Mpe tokómi na nsuka ya nzela.

Makambo ya kokamwa ya molimo ezali kosalema, bazali
koseka mpe kotiola yango. Mpe likambo ya nsuka, Nzambe asili
koya na nguya na Ye Mpenza, na kati ya Mwana na Ye Mpenza
ya bolingo, mpo na kosala na nzela na Lingomba na Ye, kasi
balobi ezali bosolóka, to, ya zabolo. Eloko nini lisusu etikali, soki
kosambisama te? Mpe tálá, likomi na etutú!
94 Kasi, soki ekomi pene ndenge wana, mpe molakisi nyonso
ayebi ete Lingomba ekokende na Konetolama liboso Monyoko
ébanda. Boye soki ekómi pene ndenge wana, ekoki kosalema
liboso ntongo étana, bongo Konetolama? Ekómi pene koleka
wana! Oh, Nkombo na Nkolo épambolama! Boyei na Nkolo
ekómi pene. Likomá esili kokomama, mpe ekomami na Biblia,
mpe tozali na bomoi mpo na komona yango.
95 Soki ondimisami na mongongo na ngai, okolinga koyamba
Yesu Klisto na ngonga oyo? “Bóbongola mitema, mpe
bóbatisama,” elobaki Petelo, “moko na moko na bino, na
Nkombo na Yesu Klisto, mpo na bolimbisi ya masumu, mpe
bokozua likabo ya Molimo Mosanto; mpo ete elaka yango ezali
mpo na bino, mpo na bana na bino, ná baoyo bazali mosika.
Mpamba te nkombo mosusu ezali te na nsé ya Likoló, katikati
na bato, oyo bosengeli kobika na nzela na yango.” Bobele soko
ozali ya Klisto! Okoki kozala Metodiste, Batiste, Pantekotiste,
Nazaréen, Katoliko, osili kobunga kino okóma ya Klisto, mpe
soki Klisto ayei kati na yo, ezali Mbotama ya sika na nzela
na Molimo Mosanto. Yamba Ye na mpokwa oyo, wana tozali
kobondela.
96 Wana bogumbi mitó, nazali komituna boye: Bato boni awa
bayebi ete likambo monene yango ekosalema? Okoki kokende
kolala na butu oyo elongo námwasi na yo, kasi na ntongo, akosila
kokende. Bino, tata námama, bokoki kopwepwa bana na bino ya
mike mpo bálala, na butu oyo, kasi lobi na ntongo, mwa mbeto
yango ekotikala mpamba. Mpe okiti mbangu na balabala, mpo
na koyeba oyo ekómelaki Madame Jones, ye mpe akosila na ye
kokende. Konetolama ekómi pene, Biblia elobi yango polele.
97 Mpe na liyangani oyo, wana bozui libaku malamu lokola—
lokola mibali oyo bazali na—na lisosoli, mpe basi oyo bazali na
lisosoli, mpo na nini te koyoka mbela wana na motema na yo,
mpe koloba: “Nkolo Nzambe, tondisa ngai na Bomoi wana ya
Seko.” Mpamba te, soki molimo na yo ezali naino na makanisi
ya bongó, okangami naino na mokili. Kasi soki Molimo na
Nzambe, oyo euti na Likoló, ekoti na motema na yo mpe epesi yo
MolimoMosanto, na kati na yo, ntango Monyoko ekoya, Molimo,
Molimo Mosanto, ekozonga epai na Mokeli na Yango, mpe yo
okokende elongo ná Yango. Ata ozalaka mosambeli ya ndenge
nini, ekokende te, bobele soki Eloko moko ezali kuna na kati,
mpo na komema yo.
98 Bato boni, na mpokwa oyo, wana bogumbi mitó, liboso na

liteya oyo, bokolinga kotómbola maboko epai ya Klisto, mpe
koloba: “ENzambe, tondisa ngai naMolimoMosanto na Yo. Mpe
soki Oyei, nalingi kokende elongo na Yo”? Bokolinga kotómbola
maboko?Nzambe ápambola bino, na losambomobimba.Maboko
nkama mibale mpenza, to koleka, etómbwami.
99 Moninga na ngai mosumuki, soki oyambi naino Klisto te,
okolinga sikawa kotombola loboko, mpe koloba: “Nkolo Yesu,
yokela ngai mawa”? Nzambe ápambola yo, madame. Nzambe
ápambola yo awa, yo kuna na nsima. Moto mosusu: “Kanisa
ngai, Nkolo.” Nzambe ápambola yo awa, awa. Nkolo ázala na yo.
“Kanisa ngai, E Nkolo. Miso na ngai euti kofungwama. Nasosoli
ete, ntango mosusu, esili koumela ntango molai oyo nalobaka ete
nazali Moklisto, kasi natikálá koyeba te oyo kobotama mbala
mibale ezalaka. Natikálá koyamba te Molimo Mosanto.”
100 “Yango wana, soki moto abotami mbala mibale te, akokóta
ata moke te na Bokonzi, to akoki ata komona Bokonzi te.”
101 Okoki kotombola loboko, mpe koloba: “Yokela ngai mawa,
E Molimo Mosanto. Ntango Okoya kozua Lingomba, zuá ngai”?
Nzambe ápambola yo, madame. Moto mosusu azali? “Kanisa
ngai, E Nzambe.” Ápambola yo, misie. Nzambe ápambola yo,
madame. “Kanisa ngai, E Nzambe.” Nzambe ápambola yo awa,
elenge mobali. Nzambe ápambola yo kuna, madame. Kuna,
mama moke, kuna. Ná yo kuna, madame. “Yokela ngai mawa, E
Nzambe, wana namoni likomi ezali na etutú. Nazali na lisosoli ya
kokoka,” tóloba, “mpo na komona ete oyo euti kolobama uto na
Biblia, nampokwa oyo, ete oyo ezali bozongeli moko ya histoire.”
102 Tokómi na nsuka. Elokomoko te ekoki kosunga. Eloko yango
oyo ekoboma mokili ezali na maboko ya mosumuki moko.
103 Batikali kaka moke. Okoki kozala ya nsuka oyo abongisámá
mpo na koya epai ya Klisto. Ntango oyo ya nsuka wana akoya,
kosambisama ekobanda; eloko bobele moko nde etikali, ekoki
kozala yo. Okolinga koyamba Ye na mpokwa oyo, wana tozali
kozela?
104 Pene na maboko ntuku mibale to ntuku misato esili
kotómbwama. Sikawa tozali na esika te awa mpo na kobenga
bato na etumbelo, mpo na komema bato awa na liboso, mpo
tozali na esika te. Kasi nakosenga na bino, na ntembe te, oh,
bózala sembo mpe bóyoka mongongo ya likebisi. Bózala sémbo
mpe bósenga na Klisto, bobele esika oyo bofandi: “Nkolo, yokela
ngai mawa, ngai mosumuki, mpe yamba ngai liboso náleka
mosika na ridó ya mawa. Liboso lisumu na ngai ébebisela ngai
mokolo ya ngolu, yokela ngaimawa, Nkolo,”mpeAkosala yango.

Sikawa bóbondela ndenge wana, wana ngai nakobondela ná
bino.
105 Nkolo Mopámbolami, tozali na lolenge moko ya nsomo na
mpokwa oyo. Wana totángi na Liloba na Yo, mpe toyebi ete ata
na ngonga nini, ba-radio ekoki kopanza nsango, mpe orkéstre

ya rock-and-roll ekobanda koyembaPeneNaYoKoleka, Nzambe
NaNgai, kasi ntango ekosila na yango koleka, mpe kosambisama
ekosila kobanda. Masasi ya minene esili kotalisama na ngámbo
na biso. Kobébisama, ba-kilometre na ba-kilometre, ná ba-tone
ya ba-tone ya—ya nguya ya ba-atome oyo ekobeta namokili, mpe
bongo na bongo, yango ekopelisamóto namokili mobimba. Ezali
na maboko ya mosumuki moko. Mpe Biblia elobi ete ekosalema
lolenge wana. Mpe tozali komona likomi na etutú.
106 E Nkolo Nzambe, nazangi makoki ya komeka koteya bato
Nsango ya boye. Mpe nazali komimona moke mpenza, ndenge
natelemi awa, mpo na komeka kolobela likambo ya boye, kasi
Ólimbisa ngai mpo na kozala na makoki te ya kosala yango.
Kasi na lolenge moko boye, uta na motema na ngai, nasengi
ete Ózindisa Nsango oyo, ndenge Okolinga kosala yango, na
kati ya mitema na bango, mpo nazali mpenza komona ngonga
yango kobelema. Mpe yóka mawa, e Nzambe, mpe bikisa moko
na moko, mpe tóndisa bango na Molimo Mosanto. Mpe tika ete
bázala bana na Yo, oyo bazíngami na Nzambe na kati ya boboto
na Yo, mpe bázua kobátelama uta na Nkolo Yesu.
107 Mpamba te ekólo na biso ezangi kobatelama, tozalaki
kanisaki ete tobatelamaki, bokonzi ya Babilone mpe bazalaki
kokanisa bongo, kasi na ntango nyonso wana, ekólo moko ya
bato na nkanza ezalaki kosala mosala. Mpe ekólo moko ya bato
na nkanza ezali kosala mosala, kino sikawa toyebi ete basili
koleka biso, mpe biso tozali kotalela mawa na bango.
108 Nkolo, lingomba ezali kotalela mawa na Yo. Bango
bakobebisa, kasi Yo okomema Lingomba na Yo. E Nkolo,
tia biso na nsé ya kobatelama na Yo, na mpokwa oyo. Mpe
pámbola biso mpo na Yesu; mpe tobondeli na Nkombo na Ye.
Amen.
109 Na pete mpenza, bózela moke. Bózala na limemia.

Yesu azali kobenga na pete mpe na bopolo,
Azali kobenga yo ná…

Wana tozali koyemba sikawa, tálá-tálá misala ya bomoi na
yo.

…na Ekuke Azali kozela mpe kotala,
Kotalela yo ná ngai.
Bózonga na ndako…(Wapi? Bómata, bómata
na likoló koleka.)

Bino baoyo bolembi, bózonga na ndako;
Yesu azali kobenga, kobondela yo na bopolo,
Azali kobenga, E mosumuki, zonga na ndako!

[Ndeko Branham abandi koyemba na nsé ya mongongo Na
Pete Mpe Na Boboto—Mok.]
110 Oh, elingaki kozala ntango malamu mingi, ete esálema kaka
sikawa, boye te! Oh, ezali malamu, na ntango nyonso oyo Ye

asili kobelema. Amen! Nazali na esengo mingi ya koyeba Ye.
Nazali na esengo mingi ete mwa nzoto ya bolembu oyo, oyo ezali
konuna awa, ekobongwana na mbala moko, na kobwéta ya liso.
Nakozonga elenge mobali, mpo na kobika seko-na-seko.

Mibange bakokóma bilenge ya libela kuna,
Bakobongwana na mbala moko;
Bakokufa lisusu te, bakokóma lokola Ye,
Bakongenga koleka minzoto mpe moi.

Libaku malamu nini oyo! Bóboya Ye te.

Oh, okosepela mpenza koyoka Ye koloba:
“Osali mosala malamu,”

Na Mokolo ya Seko wana!
Koboya te Molingami Mobikisi na motema na
yo,

Koboya Ye te. (Tika oyo ézala bongo mpokwa
yango.)

111 Bato boni balingi Ye na motema mobimba, mpe bosili
kobelema, soki Asengeli koya? Oh, tozongisi matondi mingi!
Bozali komiyoka lokola bopetolami sikawa, na kati, boye te?
Nsango-malamu, tosukolami na mai ya Liloba. Sémbola kaka
loboko na mopanzi na yo, mpe pesa mbote ya loboko na
moto moko, lobá: “Nzambe ápambola yo. Nazali komiyoka
mpenza malamu. Nzambe ápambola yo, moleki-nzela. Nzambe
ápambola yo, ndeko mwasi, ndeko mobali.” Tozali bato kati na
mobembo, na nzela.

Nazali kotambola na nzela monene ya kala,
Bipai nyonso nakendeke, nayebisaka na bato
ete,

Malamu koleka ete názala Moklisto ya kala,
Nkolo,

Na esika ya kozala ata nini.
112 Sikawa, wana tozali na ntango ya limemia oyo, Nabanzi ete
ntango ya kosala molongo ya mabondeli eleki mwa moke. Tó…
Nandimi ete Molimo Mosanto asepeli mingi ndenge bato ebele
bayei epai ya Klisto. Sikawa, luka losambo moko noki-noki,
zua libatisi mpe kende na losambo yango, losambo malamu, oyo
etondisami na Molimo, mpe tikala kuna na ntango nyonso oyo
okozala na bomoi.
113 Klisto alakaki ete Akosala misala nini? Alobaki: “Misala
oyo Nazali kosala, bino mpe bokosala yango.” Boye, Bozali na
Ye ezali awa. Boye, nayebi, baninga, na—nayebi, na ntembe ata
moke te, ete Yesu azali awa. Moto moko azali awa, Ezali Moto
moko oyo atámbolaki na Galilai. Ezali Moto moko oyo asikolaki
yo naMakila na Ye, mpe abikisaki yo namapipi na Ye. Mpe Azali
awa mpo na kokokisa mpe kosala nyonso oyo Ye asalaki, mpo
Azali Nkolo Yesu moko yango.

114 Sikawa tóbondela mwa moke, na kimia. Bózala kati na
libondeli, wana nazali koluka koyeba likanisi ya Molimo
Mosanto.
115 Boye, mizíki kitoko wana, bato oyo bazali na mitungisi na
mpokwa oyo balingaki mpenza kosepela koyoka yango! Bato oyo
bafandaki, ntango mosusu, na kiti oyo yo ofandi na mpokwa
oyo, baoyo bayokaki Nsango-malamu, kasi bakúfá, bazali na
mitungisi na mpokwa oyo, balingaki mpenza kosepela kofanda
na kiti oyo ofandi na yango, ntango esílá koleka sikawa.
116 Nkolo, Yo Oyo osalaki Likoló na nsé, Yo Oyo otindaki
mopambolami Nkolo Yesu awa na mabelé; mpe litondi ya
Molimo efandaki kati na Ye. Mpe Olobaki, na nzela na bibebu na
Ye: “Nazali Mobimbi, bino bozali bitápe. Mobimbi Yango moko
ebótakambuma te, kasi bitape nde ebótakambuma.” Nabondeli,
e Nzambe, ete Ómitalisa Yo moko na mpokwa oyo, katikati na
biso, ete bato oyo bákoka koyeba ete Nsango oyo euti koteyama
euti na Yo, ete Ozali kokebisa biso mpo tómilengela, mpe mikolo
ya nsuka ekómi pene.
117 Ntango mosusu babeli bafandi awa, Nkolo. Pesa bango
mpiko, mpo bákoka kobikisama, mpo tosengi yango mpo na
nkembo ya Nzambe. Sikawa, Nkolo, wana tomipesi epai na
Yo, lokola Lingomba ya Nzambe na bomoi; namonaki, nabanzi,
maboko ya bato nyonso oyo bazali awa etombwami. Mpe
nakosenga na Yo, na mpokwa oyo, Nkolo, ete ósalela biso
likambo moko libanda na momesano. Mpe sálá sikawa ete bato
oyo bákoka komipesa na lolenge ete Molimo Mosanto ásala na
nzela na bango, ná kondimamonene, mpe nákoka komipesa epai
na Yo, mpo Ósala na nzela na makabo na Yo mpe komitalisa Yo
moko polele katikati na biso, mpo bapaya bakoki kozala katikati
na biso. Tosengi, na Nkombo na Yesu. Amen.
118 [Maloba mazangi na bande—Mok.]…yókelaka bato mawa
ntango nyonso, liboso na kosambisama. Nakosenga na batei ete
bátikala wana, mpe bábondela. Tóbondela.
119 Sikawa, koleka mingi, nazali koteya, mpe na—nakosenga
bino, ntangomosusu, baoyo bozali awa na liboso, to esika nyonso
oyo ozali, ete bóbanda koloba boye: Biblia elobi ete: “Azali
Nganganzambe Monene oyo akoki kosimbama na mpasi ya
bolembu na biso.” Ee, boye, soki Azali Nganganzambe Monene
oyo azalaki lobi, Azalimotindomoko lelo; na bongo,misala naYe
oyo Asalaki lobi, Akosala yango lelo, soki Azali motindo moko.
Boye te? Boye, soki Akoki kosimbama sikawa, bósimba Ye ná
mpasi ya bolembu na bino, mpe bózela ete Áyanola bino.
120 Bókanisa naino, ntango Atelemaki liboso na eyanganelo
moko ya boye mokolo moko, moto moko apusanaki, nkombo na
ye Petelo, to nkombo na ye ezaláki Simona. Alobaki: “Nkombo
na yo Simona. Ozalimwana naYona.Kasi, kobanda lelo, nkombo
na yo ekómi Petelo.” Akómaki nani? Ntoma molingami.

121 Ntango Filipo amonaki Natanaele, apusanaki, mpe Yesu
alobaki: “Tálá Moyisraele oyo kati na ye bokosi ezali te,” na
elobeli mosusu, “Moklisto, moto na bosembo.”

Alobaki: “Oyebaki ngai ndenge nini, Rabi?”
122 Alobaki: “Liboso Filipo ábenga yo, ntango ozalaki na nsé ya
nzete, Namonaki yo.”
123 Mwasi oyo azalaki na litangá ya makila apusanaki. Ye
atalaki eyanganelo.
124 Bazalaki kokanisa ete misala na Ye ezalaki ya zabolo, mpe
bazalaki koloba na mitema na bango: “Azali Belezebula.” Mpe
Asósolaki makanisi na bango. Boye te?
125 Alobaki: “Nasalaka eloko moko te, kino Tata akolakisa
Ngai yango liboso. Mpe misala oyo Nazali kosala, bino mpe
bokosala yango.” Boye, Asengeli kozala bongo, soki Asalaka kati
na Lingomba na Ye, mpo ezali Liloba na Ye.
126 Sikawa nalingi kotuna bino. Soki na eyanganelo oyo, ata na
bato mibale to misato, soki Nkolo ásali ete bázala na kondima
oyo ekoki mpo na kosimba elamba na Ye, mpe Abaluki kati na
Molimo na Ye mpe Asali mpenza ndenge Asalaki ntango Azalaki
awa na mokili, bino nyonso bokosepela koyamba Ye lokola
Mobikisi ya nzoto na bino? Bokosala yango? Bóloba: “Amen,”
soki bokosala yango. [Losambo balobi: “Amen.”—Mok.] Tika ete
Ye asala yango, nde libondeli na ngai. Sikawa bino bóbondela
kaka. Mpe soki bo…
127 Babeli boni awa balingi kobikisama? Bótombola maboko.
Bazali bisika nyonso, malamu, babeli oyo balingi kobikisama.
128 Sikawa, ezali na moto moko na kati ya ndako oyo, oyo
ngai…Nayebi moto moko te, kati na baoyo nazali kotala.
129 Nakanisi oyo afandi awa, ezali Rosella, elenge mwasi oyo
azalaki molangwi masanga, oyo nkombo na ye etángamaki na
liyangani, esika moko boye, azalaki molangwi masanga, mpe
minganga bakokaki kosalisa ye te. Ye, ntango Nkolo atángaki
nkombo na ye, elenge mwasi yango ayebi ete natikáláká komona
ye to koyeba ye te. Mpe Nkolo ayebisaki ye nyonso na ntina na
bomoi na ye ná lolenge na ye, mpe ayebisaki ye ete akobika.
Mpe ye oyo awa na mpokwa oyo, motóle ya ngolu na Nzambe.
Molangwi masanga, na lolenge ete monganga moko nsima na
mosusu bakokaki kosalisa ye te, ata ba-Alcoolique Anonyme
mpe te. Nayebi ye.
130 Kasi, na lolenge mosusu, nandimisami mpenza ete ndeko oyo
azali kotala ngai, oyo afandi awa, ná kazaka ya lángi ya gris,
azali ndeko oyo amemeli biso bafololo. Nabanzi ete ezali bongo.
Na—nabosani nkombo na ye sikawa. Azalaki na ndako na ngai,
kala mingi te, ná Ndeko Boze, Shultz, Ndeko Shultz.
131 Libanda na yango, nakanisaki namonaki Ndeko Fred
Sothmann, eleki ntangomoke kaka, esikamoko na kati ya ndako

oyo, kasi nabosani esika yango sikawa. Ata bongo, azalaki, azali
awa esika moko boye.
132 Mpe na—nayebi moto mosusu te. Kasi Nzambe ayebi bino
nyonso. Soki bobondeli mpe bosengi Nzambe, bómeka kondima
na bino.
133 Mpe tika etemotomoko te átambola-tambola sikawa, bózala
mpenza na limemia na mwa ntango oyo ekolanda. (Sikawa
Ndima Kaka soki olingi.) Bózala na limemia nyonso mpenza, na
mwa ntango moke, mpe bófanda mpenza kimia.
134 Bókanisa naino, Klisto alakaki yango. “Etikali moke,
bamokili bakomona Ngai lisusu te; kasi bino bokomona Ngai,
mpo Ngai…” (“Ngai,” moto mosusu te. Ngai ezali likitana
bomei.) “…Nakozala elongo na bino kino na nsuka ya mokili.
Makambo oyo Nazali kosala, bino mpe bokosala yango.” “Yesu
Klisto motindo moko lobi, lelo mpe libela.” Ezali solo? Esengeli
kozala solo.
135 Ee, nazali kozongisa matondi mingi na Nkolo. Nakolinga…
Bokoki kotómbola mitó, soki bolingi.
136 Awa na litúmu, mwasi moko afandi awa na litúmu. Azali
mwasi ya moindo. Madame, nayebi yo te. Nzambe ayebi yo
malamu. Kasi Pole yango ezali mpenza likoló na mwasi yango
sikawa. Azali na…Soki Nkolo amonisi ngai mpasi na yo, ná
likambo oyo ozali kobondela mpo na yango, okondima ete
Ezali Nkolo Yesu, mpo na kosunga yo? Na ntembe te, ozali na
mikakatano, to eloko moko oyo ozali na mposa na yango, mpo
Ezali wana.
137 Bomoni, baninga, bokoloba: “Ee, nazali komona Yango te.”
Ekoki kosalema ete ómona Yango te. Ngai nazali kotala Yango
sémba. Bomoni? Okoloba: “Ee, Ndeko Branham, soki yo ozali
komona Yango na biyokeli na yo, ngai mpe nakoki komona
yango.” Oh, te.
138 Polo amonaki Yango, Yesu na lolenge ya Pole, kasi baoyo
bazalaki elongo na ye bamonaki Yango te. Bomoni? Banganga-
mayele bamonaki Monzoto yango, Pole oyo ekambaki bango,
kasi moto mosusu amonaki Yango te. Ezalaka kaka mpo na bato
moko boye. Ezali makabo.
139 Mwasi yango azali na mpasi ya sinusite. Ezali ya solo. Ozali
mpe na mpasi na motema. Ezali mpenza bongo. Yoka, nkombo
na yo, babengaka yo “Essie.” Um-hum. Nkombo na yo ya libota
ezali Upshire. Um-hum, um-hum. Ofandaka na Balabala North
Cleveland. Motángo na bino ezali 1264. Ezali mpenza bongo. Ya
yo…Osimbaki Eloko moko, madame. Oyebi ete osimbaki ngai
ata moke te.
140 Elenge mwasi oyo afandi kuna pembeni na yo, ye mpe azali
kobondela. Azali kobondela mpo na moto mosusu, mpe ezali
mama na yo, azali na mpasi na ba-poumon na ye. Mpe ozali na

bondeko moko boye ná mwasi oyo awa. Ozali bokilo na ye. Mpe
nkombo na yo Margaret. Ya solo. Mpe bofandaka esika moko.
Namoni yo koya kokóta kuna.
141 Okanisi nini mpo na yango, misie, mobali oyo alandi, oyo
afandi kuna? Ondimi ete Yesu Klisto azali Mwana na Nzambe?
Ondimi? Soki Nkolo amonisi ngai mpasi na yo, okoyamba Ye?
Ozali na mpasi na líkundú. Ezali ya solo. Soki ezali ya solo,
télema. Ezali bongo. Ozali motei.

“Na ntembe te,” bokoloba, “azali kotala bilamba na ye ya
bonganganzambe.”
142 Malamu, libanda na yango, moto moko akanisaka ete ozali
Presbiterien, kasi ozali motei ya Pantekotiste. Ya solo. Amen.
Motema likoló-likoló na yo nde ezokísá yo mpota na líkundú.
Esili. Zóngá na ndako mpe bikisama, ndeko. Amen.

Ndimela Nzambe. Kotia ntembe te.
143 Okanisi nini, yo oyo ofandi awa? Iyo. Ah-ha. Ondimi? Ondimi
ete nazali mosali ya Nzambe? To, ozali na mposa ya eloko
moko uta na Nzambe? Soki Nzambe amonisi ngai mposa na yo,
okondima ete likambo ya Molimo ekosalema? Okondima yango,
mpenza ndenge Yesu akoloba? [Ndeko mwasi alobi: “Na motema
na ngai mobimba.”—Mok.] Na motema na yo mobimba. Ozali na
litútú moko, mpe litútú yango ezali na loketo na yo. Ezali ya
solo. Ozali mpe na mpasi na líkundú. Euti na motema likoló-
likoló. Ezali ya solo. Ah-ha. Nkombo na yo Eva May, Readman
nde nkombo na yo ya libota. Ofandaka na balabala, 1378, na
Balabala ya 13 na Westi. Ezali mpenza bongo.

Mpo óyeba ete nazali mosali ya Nzambe, mwana-mwasi
ya moke oyo afandi wana azali mwana na yo. Ozali na
mposa ya libondeli mpo na ye. Mwana-mwasi moke wana
azali na hémorragies, makila ebimaka ye ntango aninganaka to
abandaka kolela makasi. Ezali YANGO ELOBI NKOLO.

Mwana-mobali moke wana azali ndeko na ye. Ya solo. Ozali
mpe na mposa ya libondeli mpo na mwana-mobali moke yango.
Azali kotungisama na constipation, akóndi mpe mingi mikolo
oyo. Boye te? Ezali YANGO ELOBI NKOLO.
144 Mwasi mondele oyo afandi pembeni na yo, emonani lokola
eloko moko ezali kotungisa ye. Ndeko mwasi, ondimi? Ondimi
ete Nzambe atindaki Mwana na Ye, Yesu Klisto, mpo Átatola na
ekeke ya Mabota ete Akoya kala mingi te? Ozali na mpasi na ba-
glande, ezali kotungisa yo, ozali mpe na mpasi na mosopó, mpe
ozali na motema likoló-likoló. Yo mpe ofandaka na engumba oyo
te. Outi na Detroit. motángo ya esika ofandaka ezali 12134, na
Balabala Fandler. Ezali ya solo. Na Detroit, na Michigan. Ozali
moto ya Italie. Nkombo na yo Viola P-o-l-o-…Polomba. Ah-ha.
Ndimela Nzambe, mpe zuá eloko oyo ozali kosenga.

145 Bino, na ngámbo oyo kuna, bozali kokanisa nini? Bondimi na
motema mobimba?
146 Bongo yo, mama moke oyo afandi kuna? Mama moke oyo
azali kuna na nsuka, ondimi na motema mobimba? Ee, moko
to mosusu kati na bino, likambo te. Ozali kokanisa nini, yo oyo
ozali kuna ná…oyo alandi ye? Mama moke oyo afandi mpe
azali kotala ngai, ondimi na motema mobimba? Okanisi nini
mpo na yango? Ondimi ete Nkolo Yesu akobikisa yo na ba-varice
oyo ozali na yango? Ondimi? Ntango mosusu okokanisa boye,
okondima mingi soki nayebisi yo ete mobali na yo azalaki na
mpasi na matoi; olingaki ete tóbondela mpo na ye. Ezali mpenza
ya solo. Ah-ha. Sikawa ondimeli ngai? Liboso, ozalaki kosósola
te. Yango nde elamusi yo, tóloba, likambo yango, mpo na ntango
yango nde oyambaki lobiko na yo.
147 Otómbolaki loboko, madame oyo alandi ye. Okanisi nini mpo
na yango?Ondimi eteNzambe akobikisa yo? [Ndekomwasi alobi:
“Nayebi ete Akoki kosala yango.”—Mok.] Okondima? Malamu,
boye, arthrite na yo ekotika yo. Okoki kondima? Ha?
148 Misie, yo oyo opepaki loboko, okanisaki nini? Ondimi ete
Nzambe akobikisa yo nampasi na yo yamotema, kopesa yo nzoto
kolongono? Ondimi ete Akosala yango?
149 Yo oyo ofandi kuna mpe ozali kotala ye, yo mpe ondimi?
Olingi ete Nzambe…Yo mpe ozalaki na mpasi na motema,
boye te? Iyo. Ozalaki mpe na diabète. Ezali ya solo. Ondimi ete
Nzambe akopesa yo nzoto kolongono? Na bongo, okoki kozua
yango.

Ondimi te? Ndimela Nzambe!
150 Yo, awa, okanisi nini? Yo, misie oyo afandi kuna na nsuka ya
kiti, ondimi? Osengelaki kondima. Outi kobikisama. Ozalaki na
mpasi na makolo, boye te? Ondimi ete Nkolo Yesu…Kasi ozali
kobóndela mpo na moto mosusu sikawa, ezali ndeko na yo ya
mobali, azali na Wisconsin. Auti koleka na lipasó ya ba-poumon
na ye. Balongoli ndambo na yango. Ezali ya solo. Ondimi? Na
bongo okoki kozua oyo osengi.

Oh, Nkombo na Nkolo épambolama!

Nakosanzola Ye, nakosanzola Ye,
Bósanzola Mwana-mpate oyo akufelaki
basumuki;

Bópesa Ye nkembo bino nyonso,
Mpo Makila na Ye elongoli matónó nyonso.

151 Nkolo Mopambolami, mokolo moko tokomona Yo koya kuna
na Lola. Toyebi ete Ozali awa sikawa na Nzoto ya molimo, Outi
komitalisa polele katikati na biso. Bamokili bakoki kosósola
yango te, Nkolo. Tozelaka mpe te ete básosola, mpamba te
Olobaki: “Bakomona Ngai lisusu te.” Kasi biso toyebi ete Ozali

na bana oyo bakoki komona Yo. Tozali na bana oyo bayebi Yo,
mpe tozongisi matondi mpo na yango.
152 Mpe tobondeli sikawa ete Ózua bokonzi likoló na ndako oyo,
na Molimo Mosanto ya nkembo, mpe Óbikisa mobeli nyonso oyo
azali awa. Sikawa zua nkembo mpo na Yo moko, Nkolo. Tika ete
bato báumela te na kati ya kúfa, kasi bátelema mpe bángenga,
mpe—mpe bápesa Nzambe lokumu ná nkembo. Na Nkombo na
Yesu.
153 Soki bondimi Ye, bótelema mpe bópesa Ye masanzoli na
motema mobimba. Mpe bósepela kati na Nkolo Yesu, mpo
Abikisi moko na moko na bino sikawa, mpo na nkembo monene
ya Bonzambe na Ye. Nkolo ápambola bino. Amen. 

Liyebisi ya makoki ya mokolo­eloko

Makoki nyonso ekopesama na ndingisa. Búku oyo, ekoki kozala
imprimé namasíni ya ndakompo na yomoko to kokabama, ofelé, lokola
esalelo mpo na kopalanganisa Nsango Malamu ya Yesu Klisto. Búku
oyo ekoki kotekama te, koyíkanisama te, kotiama na site internet te,
kobombama mpo na kolukaluka te, kolimbolama na nkota mosusu te,
to kosalela yangompo na kosengamisolo te, kozanga ndingisa ekomami
mpenza na Voice Of God Recordings®.
Soki olingi koyebamakambomosusu to kozua bisalelomosusu, komélá:

